
   Юхан шывĕ юхрĕ хĕрелсе.

Тухăç хĕрлĕ. Курăк вутлăн çунчĕ.

Пăрушне çухатнă ĕнелле,

Макăрса иртет пĕр пăрахучĕ.



Çилĕ çук. Çăра тĕтре енче

Лашасем хастаррăн тулхăраççĕ.

Хĕрлĕ хумлă Атăл шывĕнче,

Пулăсем сиксе çатăлтатаççĕ.



Катара ав хĕмленет вăрман.

Ахăртнех унта вăранчĕ шуçăм...

Пурăнăç! Этеммӳне ан ман, —

Ĕмĕр сан ачу вăл, пурнăç тусăм!



Вăл иртет ав шур пăрахутпа,

Ав васкать килне вăлталлă пулăç.

Вĕçтерет вут-çулăм пек утпа

Ман ачалăх выртмаран — кур, пурнăç!



Вут хыпнă пек çунать çаран,

Çил вĕрнĕ майăн кассăн-кассăн.

Уй урлă утрăм эп çарран,

Куç йăмăхса ывăнайсассăн.



Кĕçех ăсанĕç тăрнасем,

Çула тухан кунсем те çитĕç.

Каллех кĕрхи çавра çилсем,

Тусан юпан ял хыççăн иртĕç.



Кăштах шикленнĕ йăмрасем,

Пуçне лăп пĕкнĕ кӳлĕ çийĕн.

Пӳрт тăрринче çил ачисем,

Сĕвеççĕ улăм çийĕн-çийĕн...



Вут хыпнă пек çунать çаран,

Сисмесĕрех кĕр кунĕ çитрĕ...

  